
Na osnovu tačke 1. Naredbe kriznog štaba Ministarstva zdravstva Kantona Sarajevo broj: 45

20/20 od 04.07.2020. godine ministar saobraćaja Kantona Sarajevo donosi

KRIZNI PLAN PRIPRA VNOSTI 

MINISTARSTVA SAOBRAĆAJA KANTONA SARAJEVO

I CILJ DONOŠENJA KRIZNOG PLANA

Donošenje Kriznog plana pripravnosti Ministarstva saobraćaja Kantona Sarajevo ima za 

cilj dalje praćenje situacije i preduzimanje mjera radi sprječavanja i ranog otkrivanja slučaja bolesti 

izazvane novim koronavirusom (COVID-19), podizanje i promoviranje svijesti zaposlenika kako bi 

se zaraza sporije širila i minimizirala.

II ORGANIZACIJA POSLOVA

U cilju sprečavanja bolesti izazvane coronavirusom uposlenici Ministarstva su dužni 

preduzimati sljedeće mjere:

- smanjiti broj direktnih kontakata, posebno na udaljenosti manjoj od dva (2) metra;

- pojačati komunikaciju sa trećim licima putem telefona i e-mail-a;

- sastanke održavati uz poštivanje fizičke distance, nositi zaštitne maske, te koristiti 

sredstava za dezinfekciju ruku;

- ukoliko je to moguće održavati sastanke video vezom ili putem telefona;

- obezbjediti da najviše dva uposlenika rade u istoj prostoriji, ukoliko je isto moguće;

- educirati zaposlenike o znakovima i simptomima bolesti putem propagandnog materijala i 

uputstava, kako bi se promoviralo rano prepoznavanje simptoma bolesti, te spriječilo rano 

širenje bolesti;

- postupati po procedurama propisanim od strane nadležnih organa/ustanova (Kriznog štaba 

Ministarstva zdravstva Kantona Sarajevo, Zavoda za javno zdravstvo, Higijensko- 

epidemiološke službe i si.);

- koordinirati po potrebi nadležne krizne štabove i službe;

- ohrabrivati osoblje koje ima simptome da ostane kod kuće uz mjere samoizolacije, 

odobravanjem korištenja godišnjeg odmora/plaćenog odsustva sa rada, otvaranjem bolovanja;

promovirati zaposlenicima da ne planiraju učešća na naučnim /stručnim skupovima, 

konferencijama i si. u gradovima ili zemljama u kojima je epidemiološka situacija pogoršana; 

preduzimati i druge aktivnosti prema uputstvima nadležnih institucija u cilju sprječavanja 

širenja bolesti među zaposlenicima.

Redovno dnevno radno vrijeme utvrđeno članom 3. Uredbom o radnom vremenu u organima 
uprave Kantona Sarajevo („Službene novine Kantona Sarajevo“, broj 39/17) ostaje 
nepromjenjeno.

III - HIGIJENSKO-EPIDEMIOLOSKE MJERE

- prilikom dolaska na posao obavezno je mjerenje tjelesne temperature svim uposlenicima ;

- obavezno sprovoditi higijensko-epidemiološke mjere dezinfekcije ruku pri ulasku u 

Ministarstvo, kao i mjere češćeg pranja ruku sapunom, u preporučenoj dužini pranja (20 see.);

- kontinuirano vršiti provjetravanje prostorija u kojima se održavaju sastanci/sjednice, učestalije 

održavati higijenu i dezinficiranje, kancelarija i drugih prostorija koje se koriste u procesu rada;

- u radnim prostorijama obavezno je nošenje zaštitnih maski;

- Preporučuje se redovno informisanje putem web stranice Federalnog ministarstva zdravstva 
https://covidl9.fmoh.gov.ba/.

IV ODGOVORI NA POJAVU KORONAVIRUSA

- svaki zaposlenik i saradnik kod kojeg je povišena tjelesna temperatura (preko 37,2 stepeni C) i 

koji pokazuje simptome ove bolesti, te i u slučaju daje kod zaposlenika/saradnika laboratorijski 

potvrđen COVID-19, bez obzira na simptome, obavezan je ostati kod kuće;

- svaki zaposlenik i saradnik kojem je propisana obavezna kućna izolacija u trajanju od 14 dana, 

od strane nadležnog sanitarnog inspektora ili epidemiološke službe dužan je poštivati naloženu 

mjeru.

V KRIZNI PLAN RADA U SLUČAJU PREKIDA RADA U OBJEKTIMA INSTITUCIJA

KANTONA SARAJEVO

U slučaju proglašenog stanja nesreće u Federaciji Bosne i Hercegovine, te ukoliko nadležni

organi Federacije/Kantona naredbom narede prekid rada. Ministarstvo će organizovati rad na

slijedeći način:

- organizacija rada od kuće (online) ukoliko priroda posla to dozvoljava;

- uspostavlja se dežurstvo na poslu na način da se obezbijedi obavljanje procesa rada u 

Ministarstvu;

- poslovi na terenu obavljaju se pod maksimalnom zaštitom uposlenika.

VI SISTEM INFORMISANJAI OBAVJEŠTAVANJA

Sve informacije uposlenicima Ministarstva biti će dostupne putem e-maila, web stranice 

Ministarstva i Direkcije za puteve, a po potrebi i telefonskim putem.

VII - PRIDRŽAVANJE MJERA

Svi uposlenici dužni su pridržavati se mjera utvrđenih Kriznim planoma pripravnosti 
Ministarstva u skladu sa odredbama Zakona o zaštiti stanovništva od zaraznih bolesti Federacije 
Bosne i Hercegovine („Službene novine Federacije Bosne i Hercegovine, broj: 29/05).

VIII - PRIMJENA PLANA

Ovaj plan primjenjuje se od 15.07.2020. godine.

Broj:04-23-25233/20 
Sarajevo, 15.07.2020. godine

